Sastera Kanak-kanak :
Menuntut Pengalaman dan

Pengetahuan

Psikologi Kanak-kanak

Pengenalan

MALAYSIA melangkah setapak
demi setapak ke sasaran untuk
menjadi sebuah negara maju men-
jelang tahun 2020. Tetapi, wujud
cabaran-cabaran di  sepanjang
usaha untuk mencapai matlamat
Wawasan 2020 ini. Salah satu
daripadanya ialah cabaran untuk
mewujudkan  masyarakat  pe-
nyayang dan budaya menyaya-
ngi, yang merupakan sistem sosial
yang memberi keutamaan kepada
kepentingan masyarakat daripada
kepentingan diri.

Sehubungan itu, usaha ke-
rajaan untuk mewujudkan masya-
rakat penyayang dengan sistem
sosial yang altruisme mula giat
dijalankan. Antaranya, melalui
usaha DBP mengembang dan
memajukan sastera kanak-kanak.
Jika kita ingin mengatasi cabaran
ini, melaksanakan beberapa projek
khusus untuk mengembangkan dan
memajukan sastera kanak-kanak
adalah satu tindakan yang tepat
sekali. Umpama  peribahasa
‘melentur buluh, biarlah daripada
rebungnya.” Menerapkan perasaan
kasih sayang di kalangan kanak-
kanak menerusi sastera kanak-
kanak adalah satu cara yang
berkesan, lebih-lebih lagi dengan
berkembang pesatnya industri
buku di negara ini.

Majalah Dewan Pelajar yang
menyambut Jubli Perak baru-baru
ini dengan amanat khusus untuk
kanak-kanak Malaysia sebenarnya
telah memainkan peranan penting
selama 25 tahun menjadi ‘jam-
batan” kesinambungan tradisi ber-

Pengetahuan psikologi penting uniuk menghasilkan buku kanak-kanak

sastera yang diwarisi sejak zaman-
berzaman menerusi percambahan
benih minat dan semangat sastera
di kalangan kanak-kanak. Me-
nerusi Dewan Pelajar, ramai
penulis yang telah menghasilkan
karya untuk kanak-kanak mes-
kipun pada masa yang sama ler-
dapat kritikan-kritikan negatif
yang mengatakan sastera kanak-
kanak tidak penting dan tidak
mempunyai wisdom serta penulis
menulis semata-mata untuk wang.

Tidak dapat dinafikan, meng-
hasilkan karya untuk kanak-kanak
memerlukan penelitian dan pe-
mikiran dua pihak iaitu pe-
ngarang dan khalayak. Penulis
memainkan peranan untuk mem-
bina sahsiah kanak-kanak dengan
menckankan ketepatan  aspirasi
dan nilai pendidikan yang disirat-

kan untuk menghasilkan sesebuah
karya yang bermutu. Sescorang
penulis perlu mengenali kanak-
kanak itu terlebih dahulu dari sudut
psikologinya.

Psikologi Kanak-kanak

Psikologi kanak-kanak merupakan
satu disiplin yang mengkaji len-
tang perlakuan, pertumbuhan dan
perkembangan kanak-kanak. Bi-
dang psikologi kanak-kanak mem-
punyai kaitan yang rapat dengan
bidang sosial kerana kanak-kanak

dibesarkan  dalam  lingkungan
rakan-rakan sebaya, guru dan
masyarakal.

Kanak-kanak dilahirkan de-
ngan segala kemungkinan untuk
berkembang dan  membesar.
Mereka akan melalui beberapa
fasa perkembangan seperti per-



kembangan fizikal, motor, mental,
bahasa, permainan, personaliti dan
sosial. Perkembangan-perkemban-
gan tersebut akan berlaku secara
serentak dan saling berkaitan dan
saling mempengaruhi antara satu
dengan yang lain,

Dalam konteks ini, me-
mahami  perkembangan  sosial
kanak-kanak akan memudahkan
seseorang menghasilkan karya
untuk kanak-kanak dengan lebih
bermutu. Peringkat perkembangan
sosial kanak-kanak akan bermula
sebaik-baik sahaja kanak-kanak
berusia tiga bulan. Waktu ini
mereka mula bertindak balas de-
ngan ibu bapa, persekitaran dan
pada masa yang sama akan mem-
bina bahasa, memperkenalkan
dirinya dengan permainan dan juga
membentuk personaliti.

Perkembangan Sosial
Kanak-kanak

Hurlock (1978) mendefinisikan
perkembangan sosial atau ber-
masyarakal sebagai suatu proses
pemerolehan keupayaan untuk ber-
tingkah laku seperti yang dikehen-
daki atau diharapkan oleh masya-
rakatnya. Tambah beliau, untuk
membolehkan seseorang itu di-
terima sebagai ahli masyarakat, dia
haruslah melalui tiga proses
pemasyarakatan  yang  saling
berkait antara satu dengan yang
lain.

Pertama, seseorang itu perlu
bukan sahaja tahu bertingkah laku
seperti  yang  diterima  olch
masyarakatnya, letapi dia juga
harus menjadi model atau contoh
kepada masyarakatnya. Kedua,
seseorang itu perlu mempunyai
peranan yang diterima masyarakat
sesuai dengan diri, kebolehan dan
kemampuannya. Ketiga, seseorang
itu perlulah mempunyai sikap yang
positif dan sihat apabila me-
lakukan aktiviti-aktiviti sosial.

Oleh yang demikian, bahan-
bahan bacaan yang dihasilkan
untuk kanak-kanak berdasarkan
pengertian di atas akan dapat mem-
bantu mercka mencapai perkem-
bangan sosial yang positif. Pada
umumnya, peringkat perkemba-
ngan sosial kanak-kanak di-
bahagikan kepada tiga peringkat.

Pertama, peringkat bayi (0 - 2
tahun), kedua, peringkat kanak-
kanak awal (2 - 6 1ahun) dan ketiga
peringkat kanak-kanak akhir (6 -
12 tahun),

Peringkat Perkembangan Sosial
Bayi (0 - 2 Tahun)

Waktu bayi baru dilahirkan, bayi
langsung tidak mengambil kisah
atau menunjukkan minat terhadap
persekitarannya. Selepas sebulan,
bayi mula bertindak balas terhadap
rangsangan persekitaran. Tetapi,
masih belum dapat membezakan
sama ada rangsangan itu datang
dari manusia atau objek lain:

Hurlock menyatakan bahawa
kanak-kanak hanya akan
memulakan proses sosialisasinya
dalam tahap umur lingkungan tiga
bulan. Pada peringkat ini, kanak-
kanak sudah boleh melihat dengan
baik dan dapat membezakan bunyi.
Senyuman bayi sebagai tindak
balas kepada orang lain dianggap
sebagai delik bermulanya perkem-
bangan sosial di kalangan bayi.

Bayi juga boleh bekerjasama
dalam permainan dan sudah mula
membuat penyesuaian untuk ber-
main  dalam permainan yang
mudah dengan kanak-kanak yang
lebih wa daripadanya. Sejak
berumur 15 bulan, kanak-kanak
telah menunjukkan minat yang
lebih untuk bersama orang dewasa
dan meniru tingkah laku orang
dewasa. Apabila umur kanak-
kanak itu mencapai dua tahun,
mereka sudah boleh bekerjasama
dengan orang dewasa dalam ak-
tivii  yang mudah  seperti
menolong semasa mereka mandi
dan memakai pakaian.

Dalam teori psikososial oleh
Erikson (1965), peringkat ini
merupakan peringkat pertumbuhan
perasaan percaya (trust) dan
perasaan tidak percaya (mistrust)
di kalangan kanak-kanak kepada
persekitarannya. Jika ibu bapa
memberikan kasih sayang yang
sepenuhnya, kanak-kanak belajar
untuk mempercayai mereka tetapi
jika didikan mereka kurang kasih
sayang, kanak-kanak tersebut akan
menyemai perasaan lidak percaya
kepada ibu bapa.

Sejak berumur
15 bulan,
kanak-kanak
telah menun-
jukkan minat
yang lebih
untuk bersama
orang dewasa
dan meniru
tingkah laku
orang
dewasa.

Peringkat Perkembangan Sosial
Kanak-kanak Awal (2 - 6 Tahun)

Dari dua hingga enam tahun,
kanak-kanak sudah dapat men-
Jalinkan perhubungan sosial dan
belajar menyesuaikan diri dengan
orang di luar rumah terutama
sekali kanak-kanak yang sebaya
dengan mereka. Kanak-kanak juga
akan belajar untuk bekerjasama
dalam aktiviti permainan. Sikap
dan tingkah laku sosial yang dibina
dalam peringkat ini adalah penting
kerana mempunyai kecenderungan
untuk kekal dalam perkembangan
yang akan berlaku seterusnya.

Pada peringkat awal perkem-
bangan kanak-kanak ini, peluang
untuk mereka berinteraksi dengan
kanak-kanak lain semakin bertam-
bah dan ini merupakan satu faktor
yang menentukan kemajuan dalam
perkembangan  sosial  kanak-
kanak. Kanak-kanak  dalam
peringkat ini juga lebih suka ber-
main bersama rakan-rakan yang
sebaya. Keinginan mereka untuk
bebas atau berdikari mulai berkem-
bang, menyebabkan  mercka
memperlihatkan tingkah laku yang
bertentangan dengan ‘autoriti.’
Dalam lingkungan usia 3 hingga 4






